
KUN
H IKMATI

“Yoshlar 
daftari”dagilarga 
nega ko‘mak 
ko‘rsatilmayapti?

Yaqinda Zarnews.uz telegram kanalida 
“Mahallangizdagi yoshlar yetakchisini 
taniysizmi? Uning faoliyati sizni qoniqti-
radimi?” degan savollar bilan so‘rov 
o‘tkazilgandi. 

9-iyul kuni soat 14:00 holatiga so‘rovnomani 
17 mingdan ziyod kishi o‘qigan, ularning 3697 
nafari ovoz bergan. Ishtirokchilarning 56 foizi “Ha, 
taniyman. Yaxshi ish olib boryapti” degan javobda 
to‘xtalgan. 32 foizi “Yo‘q, tanimayman. Bor-yo‘qli-
gi bilinmaydi”, 12 foizi “Taniyman. Tadbirlar o‘tka-
zib turadi, ammo samarasi uncha sezilmaydi”, 
degan javoblarni belgilagan. 

Shuningdek, mazkur so‘rovnoma ostida 150 ga 
yaqin izoh qoldirilgan. Ularni o‘qib, turli bahs-mu-
nozaralarga ham guvoh bo‘ldik. Izohlarda ayrim 
foydalanuvchilar mahalladagi yoshlar yetakchilari 
faoliyatidan ko‘ngli to‘lmaganini bildirsa, unga 
javoban aynan mahalla yoshlar yetakchilarining 
keskin e’tirozlari bayon etilgan.

Viloyatimizda “O‘zbekiston – 2030” 
strategiyasini “Yoshlar va biznesni 
qo‘llab-quvvatlash yili”da amalga oshi
rishga oid davlat dasturi asosida joriy 
yilda 46 maqsad va 89 vazifadan iborat 
chora-tadbirlar dasturi tasdiqlangan.

Jumladan, yoshlar siyosati, ijtimoiy rivojlantirish 
va ma’naviy-ma’rifiy yo‘nalishda 10 ta maqsad, 25 
vazifani o‘z ichiga olgan.

Eng katta yo‘nalishlaridan biri – ta’lim sohasi 
bo‘yicha bu yil viloyatdagi 90 ta maktabni rekon-
struksiya qilish va 4 ta maktabni yangidan qurish 
rejalashtirilib, ayni paytda barcha obyektlarda ish 
davom etmoqda. Tajriba-sinov tarzida umumiy o‘rta 
ta’lim maktablarida bilimni baholashning yangi tartibi
ni joriy etish bo‘yicha yana 68 ta maktab tanlab olin-
gan va bu yil ularning umumiy soni 204 taga yetadi. 
Yangi tizim joriy etiladigan maktablarda ta’lim sifatini 
moslashtirish maqsadida ixtisoslashtirilgan ta’lim 
muassasalari va Samarqand viloyati pedagoglarni 
yangi metodikalarga o‘rgatish milliy markazi metodik 
xizmat ko‘rsatish bo‘limlari metodistlaridan iborat mu-
taxassislar tomonidan seminar-treninglar o‘tkazilmoq
da. Shuningdek, yangi baholash tizimiga o‘tkazilishi 
rejalashtirilgan maktablarga o‘z tajbirasini o‘rgatishi 
uchun 2023-yilda ushbu tizimga o‘tgan maktablar
ning direktor o‘rinbosarlari va tajribali o‘qituvchilari 
birkitilgan.

Davlatimiz rahbari tomonidan ma’qullangan va 
“Oqdaryo tajribasi” sifatida qabul qilingan umumiy 
o‘rta ta’lim maktablarida o‘quvchilarga kasbga 
o‘rgatishni tashkil etish bo‘yicha viloyatimizda-
gi har bir shahar va tumanda 5 tadan, jami 80 ta 
maktabda mazkur amaliyot yo‘lga qo‘yildi. Buning 
uchun ular zarur asbob-uskuna, jihoz va xomashyo 
materiallari bilan ta’minlanmoqda. Bu maktablarda 
jami 292 to‘garakda 3900 nafardan ortiq 10-sinf 

o‘quvchilariga 14 ta yo‘nalishda kasblar o‘rgatil
moqda. Yangi o‘quv yilidan yana 80 ta maktabda 
24 ta yo‘nalish bo‘yicha kasb-hunarga o‘rgatish re-
jalashtirilgan va viloyat bo‘yicha 15 ming 300 nafar-
dan ortiq 10 va 11-sinf o‘quvchilariga kasb-hunar 
o‘rgatiladi. Bundan tashqari, o‘tgan o‘quv yilida 16 
maktabda ikkinchi xorijiy til sifatida nemis, fransuz, 
yapon va koreys tillarini o‘qitish yo‘lga qo‘yilgandi. 
Bu yil ikkinchi xorijiy til o‘qitiladigan maktablar soni-
ni ham oshirish ko‘zda tutilgan.

Aholi o‘rtasida sog‘lom turmush tarzi va to‘g‘ri 
ovqatlanish madaniyatini shakllantirish, turli xavfli 
kasalliklarning oldini olish va erta aniqlash yo‘na
lishida keng ko‘lamli profilaktika, tushuntirish-
targ‘ibot ishlari olib borilmoqda. 

Jumladan, joriy yilning dastlabki besh oyi davo-
mida 128 ming nafar ayol ko‘krak bezi, 11700 
nafarga yaqin ayol esa bachadon bo‘yni sarato-
ni kasalliklarini erta aniqlash maqsadida skrining 
tekshiruvlaridan o‘tkazildi. Ko‘rik natijalari asosida 
1100 nafar bemor saratonoldi kasalligi bo‘yicha 
davolangan bo‘lsa, 88 kishida kasallik aniqlanib, 
davolash choralari ko‘rildi. Yil yakuniga qadar 
yana 585 ming nafar ayolni shu turdagi kasalliklar 
bo‘yicha skriningdan o‘tkazish rejalashtirilgan.

Dasturda belgilangan chora-tadbirlar asosida 
nogironligi bo‘lgan shaxslarning davlat organlari va 
tashkilotlariga murojaat qilish huquqlari kafolatini 
kuchaytirish maqsadida imo-ishora tilida muloqot 
qiluvchi 3256 nafar nogironligi bo‘lgan shaxsning 
manzilli ro‘yxati shakllantirilib, tuman (shahar) 
“Inson” ijtimoiy xizmatlar markazlariga yuborildi. 
Yilning o‘tgan davrida imo-ishora tilida so‘zlashuv
chi 1201 nafar nogironligi bo‘lgan shaxsga surdo 
tarjimon xizmatlari ko‘rsatildi. Yil yakuniga qadar 
ushbu toifadagi barcha nogironligi bo‘lgan shaxslar 
surdo tarjimon xizmatlari bilan qamrab olinishi re-
jalashtirilgan. Bundan tashqari, nogironligi bo‘lgan 
shaxslarning davlat organlari va tashkilotlariga 

murojaatlar bilan kirishi uchun shart-sharoit va 
to‘siqsiz muhit yaratish maqsadida 35 ta chorraha, 
17 ta markaziy ko‘cha va 50 ta ijtimoiy soha obyek-
tini nogironligi bo‘lgan shaxslarga moslashtirish 
belgilangan. Ayni paytda Samarqand shahridagi 
bitta ko‘cha va chorraha nogironligi bo‘lgan shaxs
larga moslashtirildi.

Yoshlarning ijtimoiy himoyasini kuchaytirish va 
ishsizlik darajasini kamaytirish maqsadida bu yil 
viloyatda 45 ming nafar yoshning bandligini ta’min-
lash rejalashtirilgan. Yil boshidan buyon 25 ming 
nafardan ortiq yigit-qizning bandligini ta’minlashga 
erishildi. Xususan, ishsiz yoshlarning 1512 nafari 
doimiy  ish o‘rinlariga joylashtirildi, 2029 nafari 
kasb-hunarga o‘qitildi, 406 nafariga subsidiya, 
17231 nafariga esa yer maydoni ajratildi. 1917 
nafar yoshlarga kredit berilib, tadbirkorlik faoliyatini 
boshlashiga imkoniyat yaratildi.

Mahallalarda o‘tkazilgan xatlov natijasida 14 
ming 418 nafar “og‘ir” toifadagi yoshlar aniqlanib, 
ularning muammolarini tizimli o‘rganish va ijobiy 
hal etish maqsadida 735 nafar rahbarga biriktirildi. 
Shu paytgacha bu yoshlarning 3442 nafariga turli 
yo‘nalishlarda ko‘mak ko‘rsatildi. 

Bundan tashqari, mahallalardagi “Yoshlar daf
tari”ga kiritilgan 10 ming 600 nafardan ortiq yosh-
larga turli ko‘rinishda yordam berilishi natijasida 
ularning 5100 nafari daftardan chiqarildi. Yil yakuni-
ga qadar yana 10 ming nafar yoshlarni ijtimoiy 
daftarga kiritish va ularga amaliy yordam ko‘rsatish 
ko‘zda tutilgan.

Keyingi yillarda ommaviylashib borayotgan 
“Besh tashabbus olimpiadasi” tadbirlarida ham 
viloyat yoshlarining ishtiroki kengayib bormoqda. 
Bu yil viloyatning barcha tuman va shaharlaridagi 
1126 ta mahalladan 10-30 yoshdagi yoshlarning 27 
foizi mazkur bellashuvlarda faol ishtirok etmoqda. 
Ular sportning 12, para sportning 5 turi bo‘yicha 
musobaqalarda qatnashmoqda.

Bir so‘z bilan aytganda, viloyatda davlat dastu-
rida belgilangan vazifalarning o‘z vaqtida va sifatli 
bajaralishi uchun mutasaddi idoralar va rahbarlar 
mas’uliyatni his qilgan holda faoliyat ko‘rsatmoqda.

Husan TO‘XTAYEV, 
viloyat hokimining yoshlar siyosati, 

ijtimoiy rivojlantirish va ma’naviy-ma’rifiy
ishlar bo‘yicha o‘rinbosari.

Davlat dasturi – ijrodaYoshlarni qo‘llab-
quvvatlash borasidagi 
ishlar davom etadi

(Davomi 3-sahifada) »»

Samarqand temiryo‘l vokzalida 
mehmonlarni viloyat hokimining birin
chi o‘rinbosari F.Abilov kutib oldi. 

Delegatsiya Samarqand bilan 
tanishuvni mas’uliyati cheklangan 
jamiyat shaklidagi “Samarkand Ap-
parel” xorijiy korxonasidan boshladi. 
Mazkur korxona tikuvchilik va trikotaj 
buyumlar ishlab chiqarishga ixtisos
lashgan bo‘lib, 2013-yildan buyon 
faoliyat yuritadi. 

Mehmonlar korxona faoliyati, jum-
ladan, ishlab chiqarilayotgan mah-
sulotlar, xodimlar uchun yaratilgan 
sharoitlar bilan yaqindan tanishib, 
ishchilar bilan muloqot qildi.

Tashrif davomida delegatsi-
ya Samarqand shahrining Devori 
ko‘ndalang mahallasiga bordi. 
Mahalla yettiligi vakillari bilan 

uchrashuv jarayonida ularning 
vazifasi, mahallada aholi bandligini 
ta’minlash, ishsizlarga kasb-hunar 
o‘rgatish borasida amalga oshiri
layotgan ishlar xususida batafsil 
ma’lumot berildi. 

Xalqaro mehnat tashkiloti vakil-
lari mahallada shirinliklar tayyorlash 
faoliyati bilan shug‘ullanayotgan 
“Aziza Bakery” mas’uliyati chek-
langan jamiyatida bo‘ldi. Bu yerda 
o‘n besh nafar mahalla yoshlari va 
xotin-qizlar ish bilan ta’minlangan. 

– Tashrifimiz dasturi bilan tanish
ganimda mahallani ko‘rib, hayron 
bo‘lgandim, – deydi janob Jilber 
Ungbo. – Ammo mahalla va uning 
xodimlari bilan bevosita muloqot 
qilib, ularning faoliyati haqida tushun
chaga ega bo‘lgach, bundan juda 

ham xursand bo‘ldim. Xoh ijtimoiy, 
xoh iqtisodiy muammo bo‘lsin, ma-
hallaning o‘zida hal etilishi o‘rgansa 
arziydigan, keng ommalashtiriladi-
gan tajriba, desam xato qilmayman. 
Ayollar va yoshlar uchun mahallada 
kasb-hunar o‘rganish, mehnat qilish 
sharoiti yaratilishi bugun ushbu 

qatlam bilan bog‘liq ko‘plab muam
molarga yechim bo‘ladi. Bundan 
tashqari, mahallada milliy urf-odat va 
an’analar bardavomligini saqlashga 
qaratilgan e’tibor ham diqqatimizni 
tortdi. Mahalladagi muammolar kek-
salar ishtirokida maslahat bilan ye-
chilishi ham yaxshi tajriba. Umuman, 
keksalarga ehtirom, yoshlarga e’tibor 
ko‘rsatish borasidagi an’ana menga 
juda yoqdi. Mahalla nuroniylari bilan 
bir dasturxon atrofida gurunglashish, 
o‘zbek milliy taomi - palovni suzishda 
ishtirok etish bir umrga esda qolarli 
voqea bo‘ldi. Xulosam shuki, mahalla 
faoliyatining samarali tashkil etilishi, 
bandlik masalasining tizimli ravishda 
yo‘lga qo‘yilganligi mehnat munosa-
batlariga to‘liq mos keladi.

Alisher ISROILOV.

Vazirlar Mahkamasining tegishli qaroriga 
ko‘ra, bu yil avgust oyi yakunida Samar
qandda an’anaviy “Sharq taronalari” xalqaro 
musiqa festivali o‘n uchinchi bor o‘tkaziladi.

Shu paytgacha Registon majmuasida o‘tkazib 
kelingan festival bu gal Samarqand xalqaro turizm 
markazidagi “Boqiy shahar” majmuasi amfiteatrida 
tashkil etilishi rejalashtirilgan.

O‘zbekiston Respublikasi madaniyat vazirligi va 
viloyat hokimligi mas’ullari festival tadbirlari o‘tka-
ziladigan joylar, mehmonxona va boshqa obyektlar 
bilan tanishdi.

Xalqaro turistik markaz, Samarqand xalqa-
ro aeroporti va vokzalida operativ shtab faoliyati 
yo‘lga qo‘yilishi, festivalning xorijlik ishtirokchilariga 
hamrohlik qilish uchun 100 nafardan ortiq ko‘ngilli-
lar saralanishi va ularni o‘qitish masalalari bo‘yicha 
fikrlashib olindi.

Samarqand davlat chet tillar institu-
tining sharq tillari fakulteti xalqaro 
jurnalistika ta’lim yo‘nalishi uchun 
ijodiy imtihonlar bo‘lib o‘tdi. Imtihonni 
O‘zbekiston jurnalistika va ommaviy 
kommunikatsiyalar universitetidan kel-
gan komissiya oldi.

- Ijodiy imtihon ikki bosqichda bo‘ldi, - dedi 
O‘zbekiston jurnalistika va ommaviy kommunikatsi-
yalar universiteti dotsenti, filologiya fanlari nomzodi 
Ferxan Allambergenova. – Universitetimiz tayanch 
oliy ta’lim muassasasi hisoblanib, unda tasdiqlan-
gan mavzular bo‘yicha dastlab yozma imtihon 
olindi. Haqqoniylik va shaffoflikni ta’minlash ma-
qsadida o‘nta variantda savollar olib keldik. Har 

bir guruhda abituriyentlar shu variantlardan birini 
tanladi. Har bir variantda beshtadan savol mavjud. 
Birinchi bosqichda abituriyentlar insho yozdi. Ikkin-
chi bosqichda suhbatdan o‘tdi. Suhbatda ko‘proq 
ularning qiziqishlari, sohaga doir muammolar, jur-
nalistikada kimlarni tanishi va nima uchun ularning 
ijodini yaxshi ko‘rishi haqida savollar berildi. Turli 
savollar orqali abituriyentlarning dunyoqarashini 
baholadik. 

Shuningdek, abituriyentlarning ommaviy axborot 
vositalarida yoritilgan ijodiy ishlari ham suhbat 
davomida inobatga olindi.

Joriy yilda institutning xalqaro jurnalistika 
yo‘nalishiga 134 nafar abituriyent hujjat topshirgan 
bo‘lib, ulardan yuqori ball to‘plagan 25 nafari 
o‘qishga qabul qilinadi. 

Xurshida ERNAZAROVA.

Xalqaro mehnat tashkiloti bosh 
direktori mahallaga bordi

Poytaxtimizda o‘tkazilgan “Bandlik va ijtimoiy himoyani 
uyg‘unlashtirish orqali O‘zbekistonda ijtimoiy adolat tamo
yillarini mustahkamlash” mavzusidagi xalqaro konferen-
siyada ishtirok etish uchun yurtimizga tashrif buyurgan 
Xalqaro mehnat tashkiloti (XMT) Bosh direktori Jilber Ung-
bo boshchiligidagi delegatsiya 10-iyul kuni Samarqandda 
bo‘ldi.

Ijodiy imtihonlar boshlandi

Avgustda “Sharq taronalari” 
festivali o‘tkaziladi
lekin Registonda emas



2 Qishloq xo‘jaligi
2024-yil 11-iyul, 
payshanba

- G‘alla va ertagi ekinlardan bo‘sha-
gan  90,4 ming gektar maydonda sabzavot,  
kartoshka,   dukkakli va ozuqa ekinlari ekish 
rejalashtirilgan, - deydi viloyat qishloq xo‘ja-
lik boshqarmasi boshlig‘i o‘rinbosari Sa-
mad Saidov. – Jumladan, klaster va fermer 
xo‘jaliklari o‘z ehtiyoji uchun 47 ming gektar, 
fermer xo‘jaliklari a’zolari uchun  32 ming 
gektar,  “Temir daftar”, “Ayollar daftari” va 
“Yoshlar daftari”da  ro‘yxatda turgan fuqa-
rolarga 11,2 ming gektar maydon takroriy 
ekinlar ekish uchun  ajratib berildi. Hozir-
gacha 80 foizga yaqin maydonda takroriy 
ekinlar ekib bo‘lindi. 

Bu yil dehqonchilik uchun juda qulay yil 
bo‘lyapti, asosiysi, suv bor. Demakki, deh
qonlarimiz ekinlarni me’yorida sug‘orib, 
kutilgan hosilni olishlari mumkin.  

Dastlabki hisob-kitoblarimizga ko‘ra, 
takroriy ekindan viloyat bo‘yicha 1 million 
483 ming tonna hosil olinishi kutilmoqda. 
Uning 325 ming 987 tonnasi ichki bozorga,  
82 ming 292 tonnasi eksportga va 70 ming 
595 tonnasi urug‘lik va zaxiraga jamg‘arila-
di. Hosilni xarid qilish, qayta ishlash va 
eksportga yo‘naltirish bo‘yicha korxonalar 
bilan kelishuvlar amalga oshirildi, saqlash 
omborxonalari va qayta ishlash korxonalari 
mavsumga shay holatga keltirildi.

MAHSULOTNING XARIDORI TAYIN
Oqdaryo tumanida joriy yilda g‘alladan 

9609 gektar va ertagi ekinlardan 38 gektar 
maydon bo‘shadi. Tuman dehqon va fermer-
lari ushbu yerlarga to‘liqligicha takroriy ekin 
ekmoqda. 

- Ushbu maydonlarning 5203 gektari 
klaster va fermer xo‘jaliklar ixtiyorida qol-
gan bo‘lsa, 3367 gektari fermer xo‘jaliklari 
ishchilariga, 1076 gektari ijtimoiy daftarlarda 
turgan fuqarolarga berildi, - deydi tuman 
qishloq xo‘jalik bo‘limi boshlig‘i v.b. Vohid
xon Murodov. – 210 gektar yerda sabzavot, 
450 gektarda kartoshka, 4904 gektarda 
dukkakli va 4083 gektarda ozuqa ekinlari 
ekilmoqda. Kuzda ushbu maydonlardan 
4250 tonna sabzavot, 9 ming tonna kartosh-
ka, qariyb 7,5 ming tonna dukkakli don hosili 
olinishi kutilmoqda. Sabzavot va kartoshka 

hosili asosan ichki bozorga yo‘naltirilsa, 
dukkakli mahsulotning 90 foizdan ortig‘i 
eksport qilinadi. Buning uchun tumanimizda-
gi “PICHOKCHI DRY FRUITS”, “USMAN 
AFROIL”, “MEGANUT FOOD DRIED FRUITS 
IMPORT-EXSPORT TRADING LTD”, “HAKAN 
AGRO INVEST” va “RAISINS PORT SAMAR-
KAND” MChJ kabi eksportyor korxonalar 
bilan shartnomalar tuzilgan. Ular tomonidan 
ertagi ekinlar hosilidan hozirgi kunda 215 
tonnadan ortiq mahsulot eksportga tayyor 
holda saqlanmoqda. 

Tumanning Amir Temur massivida 431 
gektar g‘alladan bo‘shagan maydonda 
takroriy ekin ekilmoqda. Hozirda hududning 
aksariyat qismida ekin ekilayotgan bo‘lsa, 
boshqa dalalarda yer tayyorlash ishlari olib 
borilmoqda. 

- Xo‘jaligimiz suvli va g‘alladan bo‘sha-
gan 10 gektar yerga takroriy ekin ekyapmiz, 
- deydi “Parda bobo chorva omad” fermer 
xo‘jaligi ish boshqaruvchisi Ayubjon Parda-
yev. – Ishchilar bilan birgalikda 6 gektarga 
dukkakli ekinlar ekdik va xarid qilish borasi-
da “PICHOKCHI DRY FRUITS” MChJ bilan 
shartnoma tuzdik. Qolgan 4 gektarni mahal-
lamizdagi vaqtincha ishsiz, ijtimoiy himoyaga 
muhtoj yoshlarga ajratdik. Mahallamizda 
ko‘p oilalar salat tayyorlash bilan shug‘ul-
lanadi. Shu bois yer olgan yoshlar asosan 
sabzi ekib, salat tayyorlab sotishni maqsad 
qilgan. 

Shu mahalladagi Suhrob Temirov mak-
tabni bitirgach, 2-3 yildan buyon pul topish 
uchun turli ishlarda ishlab ko‘rdi. Oilasining 
yagona boquvchisi bo‘lgan Suhrob onasi-
ning maslahati bilan erta bahorda yoshlar 
bandligini ta’minlash uchun ajratilayotgan 
yer maydonidan olish uchun ariza top-
shirgandi. Davlatimiz rahbarining 2024-yil 
5-apreldagi “Yoshlarga yer ajratish orqali 
ularning daromadlarini oshirish va bandligini 
ta’minlash, shuningdek, yangi yer maydonla-
rini o‘zlashtirish chora-tadbirlari to‘g‘risida”gi 
qarori asosida mahalla yettiligi tavsiyasi bilan 
unga 47 sotix yer ajratildi. 

- Bahorda kartoshka ekdim va yaqin-
da 12-15 tonnacha hosil oldim, - deydi 
S.Temirov. –. Hosilning bir qismini sotib, 

oilamizning kamchiliklariga ishlatdim, urug‘lik 
oldim. Takroriy ekinga loviya ekdim. Chunki 
hosili yaxshi, xaridori tayin. Ajratilgan yer 
maydoni birinchi yildan turmushimizni yax-
shilashga, asosiysi, oilamiz birligini ta’min-
lashga xizmat qilmoqda. Avvallari ustachilik 
yoki boshqa ish qidirib uzoqroqqa ket-
ganimda onam xavotirlanib o‘tirardi, endi 
barchamiz o‘z yerimizda oilamiz farovonligi 
uchun mehnat qilyapmiz. Hozirgi hisob-
kitoblarim bo‘yicha ikki ekindan o‘rtacha 60-
65 million so‘m daromad olish mumkin ekan.  

YER AJRATILISHI ISHSIZ YOSHLAR 
UCHUN IMKONIYAT BO‘LDI
 Prezidentimizning 2021-yil 23-noyabrda

gi “Meva-sabzavotchilik va uzumchilikda 
oilaviy tadbirkorlikni rivojlantirish, qishloq 
xo‘jaligi ishlab chiqarishida dehqon xo‘ja-
liklarining ulushini oshirish chora-tadbirlari 
to‘g‘risida”gi  hamda 2022-yil 10-senty-
abrdagi “Dehqon xo‘jaliklari tashkil etishni 
qo‘llab-quvvatlash orqali aholi daromadlarini 
oshirish bo‘yicha qo‘shimcha chora-tadbirlar 
to‘g‘risida”gi qarorlariga asosan, viloyatda 
dehqon xo‘jaligi tashkil etish uchun 16159 
gektar yer maydoni “E-auksion” savdo 
platformasi orqali tanlovga chiqarilib, 16,2 
ming gektar yer maydoni 55 ming fuqaroga 
ajratilgandi. 

Viloyat qishloq xo‘jalik boshqarmasi 
ma’lumotlariga ko‘ra, 2023-yilda aholiga 7,5 
ming gektar yer ajratilib, 18,4 ming nafar 
fuqaro dehqon xo‘jaligi tashkil etgan. 

2024-yilda 8,3 ming gektar yer maydoni  
ajratilib, 15,3 ming dehqon xo‘jaligi tashkil 
etildi va 30 mingta yangi ish o‘rni yaratilgan. 

- Prezidentimizning 2024-yil 18-yanvarda
gi “Qishloq xo‘jaligiga mo‘ljallangan yer 
uchastkalarini ijaraga berish tartibini tako-
millashtirish bo‘yicha qo‘shimcha chora-tad-
birlar to‘g‘risida”gi farmoni qabul qilingandi, 
- deydi viloyat qishloq xo‘jalik boshqarmasi 
shu’ba boshlig‘i Tohir Duvlanov. – Mazkur 
farmonga asosan, har bir tumandan 100 
gektardan  viloyat bo‘yicha 1,3 ming gektar 
yer zaxiraga olinib, E-auksion elektron savdo 
platformasi orqali bir fuqaroga bir gektardan 
ajratildi va dehqon xo‘jaliklari tashkil etildi. 
Ushbu maydonlarda “Bir mahalla - bir mah-
sulot” tamoyili asosida eksportbop hamda 
serhosil qishloq xo‘jaligi ekinlari ekildi.

Shuningdek, davlatimiz rahbarining shu 
yil 5-apreldagi  “Yoshlarga yer ajratish 
orqali ularning daromadlarini oshirish va 
bandligini ta’minlash, shuningdek, yangi yer 
maydonlarini o‘zlashtirish chora-tadbirlari 
to‘g‘risida” qaroriga asosan, 7 ming gektar 
yer maydoni  ijtimoiy daftarlarga kiritilgan 
fuqarolarga mahalla yettiligining xulosasiga 
asosan E-auksion elektron savdo platformasi 
orqali  ajratildi. Bu viloyatimizdagi  17 ming-
dan ortiq yoshning daromadini oshirish va 
bandligini ta’minlashga xizmat qiladi. Ushbu 
yer maydonlarida 135 ming tonna  mahsulot 
yetishtirilishi kutilmoqda. 

Birgina Oqdaryo tumanida 764 gektar 
maydonda tashkil etilgan dehqon xo‘jaliklari 
soni 2957 taga yetdi. Ular tomonidan 1150 
tonna qo‘shimcha mahsulot yetishtirilishi 
kutilmoqda. 

O‘ktam XUDOYBERDIYEV.
“Zarafshon” muxbiri.

Yurtimizda suv tanqisligi 
muammosini yumshatish maqsa-
dida “O‘zbekiston Respublikasi 
qishloq xo‘jaligini rivojlantirishning 
2020-2030-yillarga mo‘ljallangan 
strategiya”si qabul qilinib, sohani 
rivojlantirish bo‘yicha uzoq mud-
datli yer va suv resurslaridan foy-
dalanish tizimi ishlab chiqilgan va 
amaliyotda uni joriy qilish ishlari 
davom etmoqda. 

Jumladan,  Suv xo‘jaligi vazirli-
gi negizida suv xo‘jaligi sohasi-
dagi loyihalarni amalga oshirish 
agentligi tashkil etilib,  suv tejam-
kor loyihalar amalga oshirilmoq-
da. Bu o‘z navbatida suv tejovchi 
texnologiyalar joriy etiladigan 
maydonlarning 2018-yildagi 1,7 
foizdan 2024 yilda 32 foizga  
yetkazilishiga imkoniyat yaratadi. 
Dunyo tajribasidan kelib chiqadi-
gan bo‘lsak, bu hozircha sohada 
suv tanqisligining oqibatlarini 
yumshatish va mahsulot yetishtir-
ishni barqaror saqlashdagi yago-
na yechim bo‘lib qolmoqda. 

Bu borada viloyatimizda ham 
sezilarli ishlar amalga oshirilmoq-
da. Misol uchun, joriy yilda viloyat 
bo‘yicha  qishloq xo‘jaligi mahsu-
lotlari yetishtiruvchilar tomonidan 
28 ming gektar maydonda suv 
tejovchi texnologiyalarni joriy qilish 
belgilangan. Keyingi uch yilda 
viloyat bo‘yicha 42,5 ming gek-
tardan ortiq maydonda suv tejov
chi texnologiyalar yo‘lga qo‘yildi. 
Shundan 4500 gektar paxta 
maydoni, 5504 gektar intensiv 

bog‘-tokzor va boshqa ekinlar 
tomchilatib sug‘orish, 3124 gektar 
g‘alla va 81 gektar boshqa ekin 
maydonlarida yomg‘irlatib sug‘o
rish tizimi joriy etildi. 8356 gektar 
maydonda egiluvchan quvur va 
plyonka to‘shab sug‘orish va 3235 
gektar maydonda diskret sug‘orish 
texnologiyasi qo‘llanilmoqda. 

Bu ishlarning amalga oshirilishi 
natijasida suv iqtisod qilinishiga 
erishilishi bilan birgalikda  qariyb 
90 ming gektar ertagi va g‘al-
ladan bo‘shagan yer maydonlari-
ga  takroriy ekin ekish imkoniyati 
yaratildi. Natijada viloyat bo‘yicha 
birgina shu yilning o‘zida sabza-
vot, kartoshka va dukkakli tak-
roriy ekindan 1 million 450 ming 
tonnadan ziyod hosil yig‘ishtirib 
olish kutilmoqda. Bu avvalo, 
fermer xo‘jaliklarining daromadini 
oshirish, bozorlarimizda to‘kin-
chilikni ta’minlash hamda qishloq 
xo‘jalik mahsulotlarini qayta ish-
lash va ko‘proq eksport qilishga 
imkoniyat yaratadi. 

Paxta-g‘alla va meva-sabzavot 
yetishtiruvchilarga suv tejovchi 
texnologiyalar uchun subsidiya 
mablag‘larining ajratilishi  kel-
gusida tomchilatib va yomg‘irlatib 
sug‘orish texnologiyalarini qo‘llash 
uchun katta imkoniyatlar yaratishi 
bilan birga har gektar maydondan 
olinadigan hosilning yanada yuqori 
bo‘lishini ta’minlaydi. 

 Bekzod TUGALOV, 
viloyat qishloq xo‘jalik 
boshqarmasi boshlig‘i.

Takroriy ekindan 
qariyb 1,5 million 

tonna hosil olinadi
Viloyatimiz g‘allakorlari joriy yilda 90,4 ming gektar maydonda el rizqi yetishtir-
dilar. Ayni kunlarda dalalarda g‘alla hosilini yig‘ishtirib olish ishlari yakuniga 
yetmoqda. Endigi vazifa bo‘shagan maydonlarga takroriy ekin ekishdir.   

Suv tejovchi 
texnologiyalar
asr muammosining yagona yechimi bo‘lib 
qolmoqda

Dunyodagi iqlim o‘zgarishi, anomal issiq haroratning uzoq 
muddat saqlanib turishi, qor qatlamlarining tez erib bori-
shi qishloq xo‘jaligi ekinlarini  vegetatsiya davrida sug‘or-
ishda suv taqchilligiga sabab bo‘lmoqda. Bu holat faqat 
Markaziy Osiyo davlatlarida emas, dunyoning aksariyat 
mintaqalarida kuzatilmoqda. Buning oqibatida yer yuzida 
cho‘llanish kuchayib, qishloq xo‘jaligi yerlarining foydala-
nishdan chiqishi, oziq-ovqat mahsulotlari yetishtirishning 
kamayishi va ishsizlikning ortish xavfi kuchaymoqda.   

Viloyatimiz g‘allakorlari 235 ming ton-
nadan ortiq g‘alla xirmoni yaratib, shart-
noma majburiyatini bajardi.  

Yuksak natijaga erishishda 282 nafar tajribali 
g‘allakorlarimizning yerni to‘g‘ri tanlash, tayyorlash, 
urug‘lik, iqlim sharoiti, agrotexnik ishlov berishni o‘z 
vaqtida o‘tkazishi yuqori hosildorlikka zamin yarat-
di. Jumladan, Bulung‘ur tumanida 22, Jomboyda 
34, Ishtixonda 33, Kattaqo‘rg‘onda 60, Narpayda 8, 
Oqdaryoda 30, Past Darg‘omda 14, Paxtachi tu-
manidagi 81 fermer xo‘jaligi gektaridan 100 sentner-
dan oshirib hosil yig‘ishtirib oldi. 

-	 Fermerlik harakati tashkil etilgan dastlabki 
1996-yilda faoliyat boshlaganmiz, - deydi Ishtixon tu-
manidagi “Xo‘roz Norqulov” fermer xo‘jaligi boshlig‘i 
Jonon Norqulov. – U paytlar tasarrufimizdagi yerning 
60 foiziga g‘o‘za, 40 foiziga g‘alla ekardik. Paxtadan 
yaxshi daromad bo‘lardi, lekin g‘allaning somoni 
va takroriy ekin ekishni aytmasa, katta daromad 
bo‘lmasdi. Masalan, besh yil oldin g‘allaning gektari-
dan o‘rtacha 60 sentner hosil olardik, daromad ham 
shunga yarasha edi. Hozir ixtiyorimizdagi 76 gektar 
maydonning 60 foizini oqar suvda, 40 foizini nasoslar 
yordamida sug‘oramiz. 

Avval “Krasnodar”, “Grom” kabi navli g‘alla ekar-
dik va hosildorlik o‘rtacha bo‘lardi, rejadan biroz 
ortardi. Keyingi yillarda yaratilgan imkoniyatlar tufayli 
yuqori hosil ko‘p daromad keltirishini, yerga ber-
sang, senga ortig‘i bilan qaytarishini angladim. Ikki 
yil oldin Rossiyadan keltirilgan “Rexa” navini ekishni 
boshladim. Bu nav 
past bo‘yli 
bo‘lib, 

shamol va yomg‘irda yotib qolmaydi, hosildorligi 
yuqori. Keyin davlat tomonidan g‘alla uchun berilgan 
15 tonna o‘g‘itga qo‘shimcha ravishda o‘zim yana 
10 tonna qo‘shimcha o‘g‘it sotib oldim. 6 marotaba 

suspenziya, 2 marotaba zang kasalligiga 
qarshi doriladim. Natijada 31 

gektar maydondan 
shartnomada-

gi 71 

tonna o‘rniga 127 tonna g‘alla topshirdim, umumiy 
hosil 351 tonnaga, gektariga hosildorlik 105 sent-
nerga yetdi. Xo‘jaligimizda 21 nafar doimiy va 30 
nafar mavsumiy ishchimiz bor. Ularga 120 tonna don 
tarqatdim. Bu yilgi g‘allaning o‘zidan sof daromadi
miz 550-600 million so‘mni tashkil etdi. 

-	 Fermer xo‘jaligi tashkil etganimizga 5 yil 
bo‘ldi, - deydi Paxtachi tumanidagi “Abdurasul ota” 
fermer xo‘jaligi boshlig‘i Erkin Soatov. – Tasarru-

fimizdagi 62,5 gektar maydonning 34 gektarida 
g‘alla parvarishladik. Avval “Sobirbosh”, 

“Andijon elita” navlarini ekardik. 100 million so‘m 
xarajat qilib, 125 million so‘m daromad olardik. 
Xo‘jaligimiz yerlari to‘liq nasos yordamida sug‘oriladi. 
Suvni isrof qilmaslik va yerning umrini o‘tkazmaslik 
uchun ikki yil avval g‘allaning yangi, hosildor navini 
eka boshladik. Birinchi yil yangi navdan hosildorlik 
gektariga 95 sentnerga, daromadimiz 800 million 
so‘mga yetdi. Bu yil 34 gektar g‘alladan shartnoma
dagi 111 tonna o‘rniga 200 tonna g‘alla topshirdim, 
ixtiyorimizda yana 100 tonna don qoldi. Ishchilarimiz
ning har biriga 1,8 million so‘mdan oylik beraman va 
g‘alla o‘rim mavsumida ularga 2 tonnadan g‘alla, 3 
tirkamadan somon berdik. 

Odatimga ko‘ra yerni shudgorlashdan tortib bar-
cha agrotexnik jarayonlarni o‘tkazishgacha traktor-
da o‘tiraman va shudgorning chuqurligi, urug‘ning 
ekilishi, qatorning to‘g‘ri olinishigacha o‘zim nazorat 
qilaman. O‘tgan yili g‘alladan 95 sentner hosil olgan 
bo‘lsak, g‘o‘zadan gektariga 67 sentnerdan xirmon 
yaratgandik. Bu yil g‘alla hosili gektariga 108 sent-
nerni tashkil etdi. Bu yil narxi arzon bo‘lgani bilan 
hajm ko‘pligi hisobiga 100 million so‘mga somon 
sotdik, g‘alladan daromadimiz 1 milliard so‘mga 
yaqinlashmoqda. Shu daromadlarimiz hisobidan 
mahallamizdagi 100 oilaning elektr energiyasi xara-
jatlarini to‘lab beramiz. 

Yaqin yillargacha g‘allaning gektaridan 100 sent-
ner emas, 80-90 sentnerga yaqin hosil olish ham 
katta shov-shuv bo‘lardi. Bugun bunday natijalar 
oddiy holga aylanmoqda. Buning zamirida avvalo, 
dehqonga, yerga munosabatning o‘zgarishi, deh-
qonning mehnati qadrlanayotgani, asosiy
si, erkin bozor muhiti  yaratilayotgani 
mujassam. 

O‘ktam 
XUDOYBERDIYEV. 
“Zarafshon” 
muxbiri.

300 GA YAQIN FERMER 
100 SENTNERDAN OSHIRIB 

G‘ALLA YETISHTIRDI



3Ijtimoiy himoya
2024-yil 11-iyul, 

payshanba

(Davomi. Boshlanishi 1-sahifada).

Izohlardan birida “Nima ish qiladi 
yoshlar yetakchisi? Faoliyati nimalardan 
iborat? Tushuncha bering, ikki nafar yosh 
farzandim bor, ma’lumot olsam, foydali 
bo‘larmidi?”, deyiladi. Yana bir ishtirokchi 
“Mahalla yoshlar yetakchisining borli-
gi ham, yo‘qligi ham bilinmaydi”, deya 
izoh qoldirgan bo‘lsa, yana biri “Guruch 
kurmaksiz bo‘lmaydi. Yetakchilarning 
hammasini ham ishlamaganga chiqarish 
nohaqlik. Ko‘pgina yoshlar ularning 
ko‘magi bilan hayotda o‘z o‘rnini topyapti, 
ota-onalari xursand”, deydi. Obunachilari
mizdan yana biri yoshlar yetakchilarining 
faqat surat olish bilan shug‘ullanishini 
aytsa, yana biri yoshlarni birlashtirib, ular-
ga turli yordamlar ko‘rsatayotgani uchun 
rahmat aytgan. 

So‘rovnomada qatnashib, yoshlar hay-
otiga bee’tibor bo‘lmagan har bir ishtirok-
chidan minnatdormiz.

Xabaringiz bor, viloyat hokimligida 
o‘tkazilgan muhokamada qayd etilgan 
yana bir masala telegram kanalimiz va 
gazetada e’lon qilingan edi. Ya’ni, joriy 
yilning o‘tgan davrida viloyat bo‘yicha 
“Yoshlar daftari”ga kiritilgan 12 ming 488 
nafar yoshning 9054 nafari “daftar”dan 
chiqarilgan. Ammo “daftar”ga yil boshida 
kiritilgan bo‘lishiga qaramasdan, hozir-
gacha Samarqand shahrida 38 nafar, 
Qo‘shrabot tumanida 15 nafar, Urgut 
tumanida 32 nafar, Nurobod tumanida 15 
nafar, Narpay tumanida 17 nafar, Payariq 
tumanida 25 nafar yoshga umuman e’ti-
bor berilmagan, biror amaliy yordam ham 
ko‘rsatilmagan. 

Eng achinarlisi, 2023-yilda “daftar”ga 
kiritilgan bo‘lishiga qaramasdan Payariq-
da 195,  Narpayda 168, Bulung‘urda 88 
nafar, Ishtixonda 87, Urgutda 80, Toy-
loqda 76 nafar va Samarqand shahrida 
58 nafar yoshga hozirgacha biror turdagi 
yordam berilmagan.

Biz Payariq tumanida bo‘lib, ayrim ma-
hallalardagi yetakchilar faoliyati, tumanda 
“Yoshlar daftari”ga kiritilgan yigit-qizlarga 
yordam berilmayotganining sabablarini 
o‘rganishga harakat qildik. 

Tumanning Chelak shaharchasi 
Toshhovuz mahallasi yoshlarining ayrim-
lari bilan suhbatlashdik. 

- Turmush o‘rtog‘im ishlash uchun 
xorijga ketgandi, - deydi Dildora Mamadi-
yorova. – Birozdan so‘ng men ham uning 
ortidan ketdim. Bir yashar farzandimiz 
uyda, katta qaynonamning qo‘lida qoldi. 
Xorijda ishlashning o‘zi bo‘lmas ekan. 
Bir kuni mahallamiz yoshlar yetakchisi 
Fotima Dehqonova ijtimoiy tarmoq orqali 
men bilan bog‘lanib, yurtga qaytishimni 
taklif qildi. Men esa ishsizlikdan qiynal
ganlarimni gapirib berdim. U menga 
yordam berishini aytdi. Ishonib-ishonmay 
qaytib keldim. Oddiyroq bo‘lsayam ish 

topib berdi. Subsidiya asosida zamonaviy 
tikuv mashinasi olishimga ko‘maklashdi. 
Mahalla markazida jamoatchilik asosida 
ishlab, tikuvchilikni ham puxta o‘rganyap-
man. 

Mahallada yoshlarning bo‘sh vaqtini 
mazmunli o‘tkazish uchun turli tadbir-
lar, sport musobaqalari o‘tkazib turiladi. 
Natijada toshhovuzlik yigit-qizlarning 3 
nafari Osiyo chempioni bo‘lgan va yana 
ko‘pchiligi turli tanlovlarda g‘oliblikni 
qo‘lga kiritib kelyapti. Yoshlar yetakchisi 
Fotima Dehqonova faolligi uchun o‘tgan 
yili “Mahalla iftixori” ko‘krak nishoni bilan 
taqdirlangan. 

- Faoliyat boshlaganimdan beri ma-
hallamiz yoshlarining 78 nafari “Yoshlar 
daftari”ga kiritilgan, - deydi F.Dehqono-
va. - Ularning 74 nafari turli yo‘nalishlar 
bo‘yicha yordamlar ko‘rsatilgani uchun 
bu ro‘yxatdan chiqarilgan. Asbob-uskuna 
va moddiy yordam so‘rab murojaat qilgan 
4 nafar yosh hozircha “daftar”da turib-
di. Ularning ro‘yxati tuman vasiylik ken-
gashiga taqdim qilingan. “Yoshlar daftari” 
jamg‘armasidan mablag‘ ajratilishi bilan 
bu masala o‘z yechimini topadi.

Tumanning Fidokor mahallasida 3907 
kishi yashaydi. Ularning 1012 nafarini 
yoshlar tashkil qiladi. 2024-yilda 10 nafar 
yigit-qiz “Yoshlar daftari”ga kiritilgan 
bo‘lib, ularning 7 nafari hali bu ro‘yxatdan 
chiqarilmagan.

- Aslida bu yoshlarning yettoviga ham 
yordam ko‘rsatilgan, - deydi mahalla 
yoshlar yetakchisi Ahrorxon Sunnatov. – 5 
nafari o‘qish uchun shartnoma to‘lovi, bir 
nafari kimyo fanidan olimpiadaga borib-ke-
lish harajatlarini qoplash, yana bir nafari 
qo‘shimcha to‘garakka qatnashishi uchun 
moddiy yordam so‘rab murojaat qilgan. 
Barchasi uchun mablag‘ ajratilgan. Faqat 
texnik sabab, ya’ni SMS-xabarnoma xizmati 
ishlamay turgani uchun ular “daftar”dan 

chiqarilmay turibdi. 
Haqiqatan ham viloyat tumanlari orasi-

da eng ko‘p Payariqda, ya’ni  “Yoshlar 
daftari”ga kiritilgan yigit-qizlarning 195 
nafari bu ro‘yxatdan chiqarilmagan. Bu
ning sabablari haqida izoh so‘rab tuman 
hokimligi mas’ullariga ham murojaat 
qildik.

- Bu ma’lumotlar elektron bazadan 
olingan, - deydi tuman yoshlar ish-
lari bo‘limi boshlig‘i Oybek Romanov. 
– To‘g‘ri, 195 nafar yigit-qiz “Yoshlar 
daftari”da turibdi, ammo bu ularning 
hammasiga ham yordam berilmadi, dega
ni emas. 162 nafariga turli yo‘nalishlarda 
ko‘maklar ko‘rsatilgan, ammo ularning 
qo‘l telefonlariga SMS-xabarnoma keli
shi kerak. Hozircha shu xizmat faoliyati 
to‘xtab turgani uchun “daftar”dan chiqa-
rilmay turibdi. Shuningdek, 33 nafari-
ga asbob-uskunalar berilishi zarur. Bu 
masalalar mas’ullar o‘rtasida muhokama 
qilindi va 2-3 kunda muammo bartaraf 
etiladi. 

Maqola tayyorlanayotgan paytda tu-
man hokimligidan xabar keldi. “Yoshlar 
daftari”ga kiritilgan 26 nafar yigit-qizga 
o‘zlari so‘ragan asbob-uskunalar yet-
kazilibdi. Ularning ayrimlari bilan telefon 
orqali suhbatlashdik.

- “Yoshlar daftari”ga kiritilganim esim
danam chiqib ketgandi, - deydi Ilg‘or 
mahallasida yashovchi Yorqin Qayumov. 
– Kecha payvandlash uskunasini kelti-
rib berdi. Endi undan unumli foydalanib, 
daromad qilishni rejalashtiryapman. 

“Daftar”da turgan boshqa yoshlarga ham 
ko‘mak ko‘rsatilishi yoki ro‘yxatdan chiqarish 
bilan bog‘liq masalalar yechimini topib qolar. 
Hali bu mavzuga yana qaytamiz.

To‘lqin SIDDIQOV,
Baxtiyor MUSTANOV,

“Zarafshon” muxbirlari.

Ijtimoiy himoya milliy 
agentligi tomonidan ushbu 
markazga press-tur tashkil 
etildi. Agentlikning hududiy 
boshqarmalari matbuot kotib
lari, respublika va mahalliy 
ommaviy axborot vositalari 
vakillari ishtirok etgan tadbir-
da markaz misolida ijtimoiy 
xizmatlarning ahamiyati, turlari 
va ko‘rsatilish tartibi haqida 
ma’lumot berildi. 

— Markazda kelib-ketuv
chilarga qulaylik yaratish 
e’tiborga olingan, - deydi 
agentlikning axborot xizmati 
rahbari Dilfuza Ro‘zmetova. – 
Masalan, ko‘zi ojiz fuqaro keldi, u kirish 
qismida joylashtirilgan brayl alifbosidagi 
ma’lumotnoma orqali binoning tuzilishi 
va unda harakatlanish tartibi haqida 
ma’lumotga ega bo‘ladi. Ichkariga kirishi 
bilan unga markaz xodimlari va volon-
tyorlar ko‘mak beradi. Murojaatchilar
ning vaqtini tejash maqsadida elektron 
navbat va operator xizmati yo‘lga qo‘yil-
gan. Ular murojaatingizni qabul qilishi 
yoki talabga ko‘ra, sizni mutaxassislarga 
yo‘naltirishi mumkin.

Binoda tibbiy-ijtimoiy ekspert komis-
siyasi, ijtimoiy to‘lovlar va bolalarni 
ijtimoiy himoya qilish shu’balari, bolalar 
hamda kattalar psixologi bo‘limlari faoli-
yat yuritmoqda. Markazda 115 ga yaqin 
ijtimoiy xizmat ko‘rsatiladi. O‘tgan qisqa 
davrda fuqarolar 3700 ga yaqin xizmat-
dan foydalangan. 

Ayni kunda viloyatda 484 nafar, 
Samarqand shahrining o‘zida 64 nafar 
ijtimoiy xodim faoliyat olib bormoq-
da. Ularning asosiy vazifalaridan biri 
ijtimoiy xizmatlarni mahalla darajasida 
ko‘rsatish, ya’ni fuqarolarning markaz-
ga ovora bo‘lib kelishining oldini ol-
ish hisoblanadi. Jarayonda xolislikni 
ta’minlash maqsadida ijtimoiy xodim 
tomonidan u yoki bu fuqaroga nafaqa 
va boshqa moddiy yordam turlari beri
lishi bo‘yicha so‘rov “mahalla yettiligi” 
ishtirokida ko‘rib chiqilib, tasdiqlanishi 
tartibi yo‘lga qo‘yilgan.

— Xabaringiz bor, markazlarda pullik 
xizmatlar ham ko‘rsatiladi, - deydi Dil-
fuza Ro‘zmetova. – Biroq buni noto‘g‘ri 
talqin qiluvchilar ko‘paymoqda. Ba’zilar 
ijtimoiy xizmat faqat kam ta’minlangan-
larga ko‘rsatilishi kerak, deb hisoblaydi. 
Lekin undan faqat “reyestr”ga kiritilgan-

lar emas, barcha insonlar foydalanishi 
ijtimoiy farovonlik omili hisoblanadi. 
Aytaylik, fuqaro nogiron ota-onasining 
parvarishi bilan band bo‘lib, ta’lim olish 
yoki ishlash uchun vaqt ajrata olma
yapti. Shunday murakkab sharoitda 
unga ijtimoiy xodimlar ko‘makka keladi. 
Ota-onasi malakali mutaxassislar parvar-
ishida ekanligidan ko‘ngli to‘lgan fuqaro 
jamiyatning to‘laqonli a’zosi sifatida ya-
shashi mumkin bo‘ladi. Bu ham ijtimoiy 
himoyaning muhim yo‘nalishi.

Markaz qoshida inklyuziv rivojlanish 
markazi tashkil etilgan. Unda hozircha 
terapiya vazifasini bajaruvchi 4 yo‘nalish-
da to‘garaklar faoliyat yuritmoqda.

— Bu yerda bolajonlarga rassomlik-
dan saboq beryapman, - deydi Zilola 
To’raqulova. – Jajji shogirdlarim ranglar 
orqali o‘z kechinmalari, hissiyotlarini 
namoyish etadi, boshqalar bilan muloqot 
qilishni o‘rganadi. Bu nafaqat imkoniyati 
cheklangan, balki sog‘lom bolajonlar 
uchun ham juda foydali.

— Ikki oy bo‘ldi, kulolchilikka qat-
nayapman, - deydi 17 yoshli O‘lmas. 
– Ko‘cha-ko‘yga kamroq chiqishga 
harakat qilaman, maktabga ham bor-
mayman. Ta’limni uyda olaman. Boshim-
da muammo bor, shovqinga chiday 
olmayman. Bungacha yozgi ta’tillarni 
uyda, kitob o‘qib o‘tkazardim. To‘garak 
ochilganidan juda xursand bo‘ldim. Bu 
yerda yangi do‘stlar ham orttirdim.

Press-tur ishtirokchilari Samarqand 
shahridagi Devori Ko‘ndalang va Yulduz 
mahallalarida bo‘lib, ijtimoiy xodimlarn-
ing faoliyati bilan ham tanishdi. Jara
yondagi muammolar, ijtimoiy xizmatlar 
sifatini oshirish borasida fikr almashildi.

Asqar BAROTOV.

Ijtimoiy xizmat 
sog‘lomlarga ham kerak

“Inson” bekati. Samarqand shahridagi “Inson” ijtimoiy xizmatlar 
markazini aynan shu bekatdan aholining ijtimoiy himoyaga muh-
toj, imkoniyati cheklangan qismi uchun yaratilgan infrastruktura 
“yo‘lakchasi” orqali adashmay topib borish mumkin. Ko‘zi ojiz 
insonlar harakatlanishi uchun taktil plitalar, brayl alifbosidagi 
ma’lumotnomalar, aravachada harakatlanish uchun pandus va 
boshqa qulayliklar fuqarolarni markaz tomon yo‘naltiradi. 

“Yoshlar 
daftari”dagilarga
nega 
ko‘mak 
ko‘rsatilmayapti?

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Kattaqo‘rg‘on shahrida xususiy 

amaliyot bilan shug‘ullanuvchi no-
tarius Sharipov Elyor Tolibjonovich 
notarial idorasida marhum Ilmurado-
va Jamila Mamadalievnaga (2022-yil 
27-dekabrda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlar
ning Sharipov Elyor Tolibjonovich no-
tarial idorasiga murojaat etishlarini 
so‘raymiz.

Manzil: Kattaqo‘rg‘on shahri 
Alisher Navoiy ko‘chasi. Mo‘ljal: 
Jinoyat ishlari bo‘yicha shahar sudi 
binosi.

* * *
Samarqand shahrida xususiy 

amaliyot bilan shug‘ullanuvchi no-
tarius Mahmudov Shavkatjon Mirza-
jonovich notarial idorasida marhum 
Kurbonova Maysara Raximovnaga 
(2024-yil 10-mayda vafot etgan) 
tegishli mol-mulk uchun meros 
ishi ochilmoqda. Shu munosabat 
bilan merosxo‘rlarning Mahmudov 
Shavkatjon Mirzajonovich notari-
al idorasiga murojaat etishlarini 
so‘raymiz.

Manzil: Samarqand shahri 
Gagarin ko‘chasi, 121-uy, 21-
xona.

* * *
Samarqand shahrida xususiy 

amaliyot bilan shug‘ullanuvchi no-
tarius Aliyeva Lola Zoirovna notari-
al idorasida marhum Shadiyev Rauf 
Shadiyevichga (1996-yil 17-iyunda 
vafot etgan) tegishli mol-mulk uchun 
meros ishi ochilmoqda. Shu munosa-
bat bilan merosxo‘rlarning Aliyeva Lola 
Zoirovna notarial idorasiga murojaat 
etishlarini so‘raymiz.

Manzil: Samarqand shahri Amir 
Temur ko‘chasi, 158-uy.

* * *

Samarqand shahrida xususiy 
amaliyot bilan shug‘ullanuvchi notarius 
Rahimova Komila Faxriyevna notarial 
idorasida marhum Zaxidov Rustam 
Radjabovichga (2014-yil 17-mayda 
vafot etgan) tegishli mol-mulk uchun 
meros ishi ochilmoqda. Shu munosa-
bat bilan merosxo‘rlarning Rahimova 
Komila Faxriyevna notarial idorasiga 
murojaat etishlarini so‘raymiz.

Manzil: Samarqand shahri Ab-
durahmon Jomiy ko‘chasi, 51-uy. 

* * *
Samarqand shahrida xususiy 

amaliyot bilan shug‘ullanuvchi nota
rius Norqulov Alisher Toshboltayevich 
notarial idorasida marhum Gafurova 
Xusniya Sharifovnaga (2023-yil 8-no
yabrda vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlarning 
Norqulov Alisher Toshboltayevich no-
tarial idorasiga murojaat etishlarini 
so‘raymiz.

Manzil: Samarqand shahri Fir-
davsiy ko‘chasi, 85-uy.

* * *
Samarqand shahrida xususiy 

amaliyot bilan shug‘ullanuvchi notarius 
Hazratqulov Mahmud Mo‘minqulovich 
notarial idorasida marhum Yakubov 
Nabiga (2017-yil 19-dekabrda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Hazratqulov Mah-
mud Mo‘minqulovich notarial idorasi-
ga murojaat etishlarini so‘raymiz.

Manzil: Samarqand shahri Amir 
Temur ko‘chasi, 36-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Jo‘rayev Kamoliddin Muhid-
dinovich notarial idorasida marhum 
Isomatdinova Muxarramga (2022-yil 
6-sentabrda vafot etgan) tegishli mol-

mulk uchun meros ishi ochilmoqda. 
Shu munosabat bilan merosxo‘rlar
ning Jo‘rayev Kamoliddin Muhiddi-
novich notarial idorasiga murojaat 
etishlarini so‘raymiz.

Manzil: Samarqand shahri 
O‘zbekiston ko‘chasi, 35-uy.

* * *
Samarqand shahrida xususiy 

amaliyot bilan shug‘ullanuvchi notarius 
Aliyeva Lola Zoirovna notarial idorasi-
da marhum Bekmuratov Toshtemir 
Rayimovichga (2023-yil 8-oktabrda 
vafot etgan) tegishli mol-mulk uchun 
meros ishi ochilmoqda. Shu munosa-
bat bilan merosxo‘rlarning Aliyeva Lola 
Zoirovna notarial idorasiga murojaat 
etishlarini so‘raymiz.

Manzil: Samarqand shahri Amir 
Temur ko‘chasi, 158-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Aliyeva Lola Zoirovna notarial 
idorasida marhum Raxmanova Gulno-
ra Xalikulovnaga (2023-yil 5-avgustda 
vafot etgan) tegishli mol-mulk uchun 
meros ishi ochilmoqda. Shu munosa-
bat bilan merosxo‘rlarning Aliyeva Lola 
Zoirovna notarial idorasiga murojaat 
etishlarini so‘raymiz.

Manzil: Samarqand shahri Amir 
Temur ko‘chasi, 158-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Rahimova Komila Faxriyevna 
notarial idorasida marhum Amanov 
Axatga (1971-yil 7-oktabrda vafot et-
gan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Rahimova Komila 
Faxriyevna notarial idorasiga murojaat 
etishlarini so‘raymiz.

Manzil: Samarqand shahri Ab-
durahmon Jomiy ko‘chasi, 51-uy.

IJARAGA OLING VA FOYDALANING!
Davlat mulki obyektlaridan samarali foydalanish markazi Samarqand viloyat 
hududiy boshqarmasi nodavlat notijorat tashkilotlari va jamoat birlashmalari 

uchun ofis binosini ijaraga beradi.

Eslatma: O‘zbekiston Respublikasi Vazirlar Mahkamasining 2014-yil 6-martdagi 53-sonli qaroriga asosan, 
ro‘yxatlar ommaviy axborot vositalarida e’lon qilingan kundan boshlab bir oy (30 kun) mobaynida talab-
gorlarning tanlovda qatnashish uchun buyurtmalari qabul qilinadi. Belgilangan muddat tugaganidan so‘ng 
talabgorlarning tanlovda qatnashish uchun buyurtmalari qabul qilinmaydi.

Bundan tashqari, e’londa belgilangan muddatda buyurtmanomalar kelib tushmaganda, mazkur obyekt 
bo‘yicha buyurtmanomalar kelgusi davr uchun har o‘n kunlik davriylikda qabul qilinadi.

DAVLAT MULKI OBYEKTLARIDAN SAMARALI FOYDALANISH MARKAZI
SAMARQAND VILOYAT HUDUDIY BOSHQARMASI.

Ijaraga beruvchi:
Nomi: Davlat mulki obyektlaridan samarali foydalanish markazi Samarqand viloyat hududiy boshqarmasi

Manzili: Samarqand viloyati Samarqand shahri, Spitamen shohko‘chasi, 157-“A” uy
Telefon raqami: +99893-837-26-26 Elektron pochta: samarqand_markaz@davaktiv.uz

Obyektni berish shartlari:
Moddiy madaniy meros obyektlarini va ularga tutash hududlarni ularni obodonlashtirish va zarur holatda saqlash 

bo‘yicha investitsiya majburiyatlarini olgan holda ijaraga berish
1-obyekt Nodavlat notijorat tashkilotlari va jamoat birlashmalari uchun ofis

Ijara obyekti to‘g‘risidagi ma’lumotlar:

Nomi Manzili
Balansda saqlovchi 

tashkilot nomi
Obyektning umumiy 

maydoni kv.m
Bino-inshoot 
maydoni kv.m

Hozirgi 
kundagi holati

1-obyekt
Xo‘ja bobo (Pan-
job) madrasasi

Firdavsiy ko‘cha-
si, 150-uy

Samarqand viloya-
ti madaniy meros 

boshqarmasi
1738,5 898,71 Qoniqarli

Restavratsiya-tiklash ishlarini olib borish, uni saqlash, obodonlashtirish va undan foydalanish shartlari:
Madaniy meros obyektiga tasdiqlangan loyiha-smeta hujjatlari asosida maxsus litsenziyaga ega

loyiha va pudrat tashkilotlarini jalb qilgan holda restavratsiya va asrashga doir konservatsiya hamda
obodonlashtirish ishlarini olib borish lozim

Moddiy madaniy meros obyektlari davlat kadastriga kiritilgan kadastr axboroti:
1-obyekt 14:16:02:02:07:0510 kadastr raqami bilan davlat ro‘yxatidan o‘tgan

Investitsiya majburiyatlarining eng kam miqdorlari: Obyektni ijaraga olish muddati:
1-obyekt 2,5 mlrd. so‘m 1-obyekt 30 yil

BEKOR QILINADI
Sotuvchi Tagiev Jamshid Djaxonovich va sotib oluvchi Alimova Rushana Baxodirovnalar o‘rtasida Samarqand 

shahri “Xo‘jasoat” MFY, Sartepa maskani, 133-“A” uy, 2-sonli kvartira uchun tuzilgan,  Samarqand shahrida 
xususiy amaliyot bilan shug‘ullanuvchi notarius Azimova Kamola Hamzaevna tomonidan 2021-yil 16-martda 
tasdiqlanib, 202102255000952 raqam bilan reestrga kiritilgan oldi-sotdi shartnomasining sotib oluvchidagi 
nusxasi yaroqsiz holga kelganligi sababli bekor qilinadi.

mailto:samarqand_markaz@davaktiv.uz


MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

X.ERNAZAROVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 671 nusxada chop etildi. Buyurtma 358.  Hajmi 2 bosma taboq, bichimi A-2

4 Inson manzaralari
2024-yil 11-iyul, 
payshanba

Mulohaza uchun mavzu Muhim mavzuda

Tog‘da chiqindi qutilariga ko‘zingiz 
tushmaydi. Xo‘sh, nima qilasiz shu ho-
latda? Siz u joyda ovqatlanishdan qolgan 
chiqindi, ichimlik idishlari, sigaret qoldig‘i 
kabilarni qayerga tashlaysiz? Tabiiyki, 
hech bo‘lmaganda yilda, boringki, ikki yil-
da bir marta oilaviy yoki do‘stlar bilan ta-
biat qo‘yniga chiqasiz. Ayting-chi, o‘zingiz 
bilan olib borgan ichimlikning bo‘shagan 
idishini nima qilgansiz?  

Bir marta bo‘lsa ham o‘sha chiqindi
larni shaharga qaytarib kelganmisiz? 
"Endi chiqindini shaharga qaytarib 
kelishim qoluvdi” deyishingiz mumkin. 
Ammo siz maqtaydigan, hammayoq 
ozoda bo‘lgan chet elda xuddi shu 
holatni ko‘rganmiz. Biror oila “piknik” 
yo boshqa maqsadda tabiatga chiqish 
uchun mahsulotlarni xarid qilarkan, 

albatta, chiqindi solish uchun kattaroq 
xalta ham sotib oladi.

Ikkinchi holat shuki, tabiat man-
zarasidagi o‘sha achinarli holatni faqat 
tanqid qilish, rasmga olish bilan chek-
lanamiz. Biz o‘zimizni faol deb bilgan 
holda biror marta bo‘lsin o‘sha tog‘ 
so‘qmog‘idagi sayr davomida butil-
ka yoki sellofan paketlarni yig‘ishtirib 
o‘rnak ko‘rsatmaymiz. 

Ochig‘i, bunday holat yoki tushuncha 
endi-endi shakllana boshladi, ammo hali 
juda kam. Bir guruh hamkasblar yaqinda 
toqqa borganimizda, barcha uzoqdan 
ko‘rinib turgan chiroyli sharsharaga 
shoshilarkan, bir kishi orqaroqda qolib 
cho‘ntagidan paket chiqardi va so‘qmoq 
bo‘ylab qoldirilgan paketlar, tashlab 
ketilgan plastik idishlarni tera boshladi. 

Avvaliga kuzatdim, 10-15 ta buyum olin
gan zahoti o‘sha atrof chiroyiga chiroy 
qo‘shildi. Keyin o‘sha hamkasbimiz yo-
niga qo‘shildim. 5 daqidada so‘qmoqda 
chiqindidan asar ham qolmadi. Bizdan 
hech narsa ketmadi. Ammo haqiqiy dam 
mana shu bo‘ldi. Ishimizdan xursand 
bo‘ldik. Yanayam qizig‘i keyin sodir 
bo‘ldi. O‘sha yerda turgan, shu hudud-
da yashaydigan bir otaxon bizni to‘xtat-
di. Chet eldan emasligimizni bilgach, 
hayratini yashirmadi: “Umrimda birin-
chi marta o‘zimizning odamlar tog‘da 
chiqindi terishini ko‘rishim, odatda faqat 
qoldirib ketishardi...”.

2021-yilda O‘zbekiston bo‘ylab 
sayohatga chiqqan rossiyalik taniqli 
videobloger Konstantin Tkachyov Qar-
shi shahri yaqinidagi cho‘lni kezarkan, 
o‘nlab gektarga sochilib yotgan sellofan 
paketlarga ko‘zi tushadi (Yaqin atrofda 
chiqindi poligoni bo‘lib, ularni shamol 
uchirgan). Shunda bloger sayohatini 
to‘xtatib, cho‘lni tozalashga kirishadi. 
Yovvoyi tabiat bo‘ylab paketlar sochilib 
yotganiga ko‘z yumolmaydi. Bir-ikki kun 
o‘tib, bu ish ovoza bo‘lgach, hududga 
ko‘plab ko‘ngillilar va obodonlashtirish 
xodimlari yetib boradi. 10 ta mashinada 
sellofan to‘planadi...

Oyda bir bora osh yeyishga to‘pla-
nadigan do‘stlar guruhimiz bor. Shu 
davradan ziyoli bir kishi yaqinda navbat-
dagi osh yeyish o‘rniga Samarqand 
shahri ko‘chalari bo‘ylab birgalikda 
piyoda kezishni taklif qildi. Albatta, 
qo‘limizda bittadan paket bilan... Birin
chidan, piyoda kezish asnosidagi suh-
bat sog‘liqqa osh ustidagi gurungdan 
foydaliroq, ikkinchidan, shahar obodon-
lashtirish sohasi xodimlari mehnatini 
qadrlash bo‘lardi. 

Bu taklifga hamma rozi bo‘ldi. 
Anvar MUSTAFOQULOV.

Oynai jahonda bir keksa ayol bilan 
suhbat ketyapti. U eri bilan ellik yil baxtli 
hayot kechirgan ekan. Jurnalist qiz undan 
baxtining siri haqida so‘radi.

Buning sababi ovqat tayyorlashdagi 
mahoratmi? Yoki go‘zallikmi? Yoki farzand 
dunyoga keltirishmi?

Onaxon dedi:
- Eru xotinning baxti Allohning tav-

fiqidan so‘ng asosan xotinning qo‘lida. 
Ayol kishi uyini jannatga ham, do‘zaxga 
ham aylantirishi mumkin. Inson faqat 
molu dunyo bilan baxtiyor bo‘la olmaydi. 
Ko‘pgina badavlat ayollarni bilaman. Ular 
baxtsiz. Turmush o‘rtog‘idan yashirinib 
yurishadi. Yaxshi ovqat tayyorlash ham 
baxt bera olmaydi. Ko‘pgina oshpaz 
ayollarni bilaman. Ularning hayotiga chi-
dab bo‘lmaydi. Go‘zallik ham baxt bera ol-
maydi. Ko‘p go‘zallarni erlari taloq qilgan. 
Farzand tug‘ish ham baxt bera olmaydi. 
Ko‘pgina serfarzand ayollarni bilaman. 
Ular ham baxtsiz.

Jurnalist qiz ajablandi:
- Unda baxtli bo‘lishning siri nimada?
Keksa ayol avvalgi gapini mantiqan 

davom ettirdi:
- Erimning jahli chiqqanda mutlaq ehti-

rom bilan sukut saqladim. Boshimni xam 
qildim. Sukut saqlaganingda, sukuting 
zamirida masxaralash bo‘lmasin. Erkak 
kishi ziyrak bo‘ladi, uni darhol ilg‘aydi!

Jurnalist qiz qiziqdi:
- Shunaqa paytda xonadan chiqib ket-

sangiz bo‘lmaydimi?
Onaxon keskin javob berdi:
- Zinhor unday qila ko‘rma. Shunday 

qilsang, uni tinglashni istamayotganingni 

bilib qoladi. Sen jim tur.
Bunday paytda erim tinchlanguncha 

har bir aytgan gapini ma’qullab turdim. 
Gapini tugatgandan so‘ng chiqishga izn 
so‘rab, so‘ng chiqdim. Chunki u baqir-
ganidan keyin dam olishi kerak. Chiqib, 
tinchgina uy ishlarini bitirdim.

Jurnalist qiz voqealar rivojini bilgisi keldi:
- Unda keyin nima qilasiz, bir-ikki kun 

yoki hafta uning oldiga kirmaysizmi?
Berilgan javob bu fikr o‘rinsiz ekanligini 

anglatardi:
- Hargiz bunday qila ko‘rma. Bu ikki 

tomonni ham kesadigan xanjar kabidir. 
Suhbatingga muhtoj bo‘lib turganda, 
undan uzoqlashsang, u sendan uzoqla
shishga ko‘nikib qoladi. Oqibatda qaysar 
va talabchan bo‘lib qoladi!

Jurnalist yana so‘radi:
- Keyin nima qilasiz?
Onaxon dedi:
- Birozdan so‘ng bir stakanda sharbat 

yoki qahva olib kiraman. Unga: «Marha-
mat, buni ichib oling, deyman. U mendan: 
«Achchiqlandingmi?» deb suraydi. Men: 
«Yo‘q», deyman. U uzr so‘raydi va mulo
yim gaplar bilan ko‘nglimni ola boshlaydi.

Jurnalist qiz hayratlandi:
- Siz uning gaplariga ishonasizmi?
- Albatta! Nega g‘azabi chiqqanda 

unga ishonib, g‘azabdan tushganda ishon-
masligim kerak?

Jurnalist qiz so‘nggi savolni berdi:
- Qadringiz-chi?
Onaxon suhbatga nuqta qo‘ydi:
- Qadrim erimning roziligida, uyimning 

tinchligida. Boshqa yana qanday qadriyat 
haqida gapirish mumkin?!

Angliyada ya-
shasam ham ingliz tilida 
so‘zlashuvchi boshqa 
xalqlarning madaniyati 
bilan ham tanishib, xabar-
dor bo‘lib turaman.

Ulardagi oilaviy mu-
nosabatlarni kuzatib , bu 
haqida turli manbalar-
dan o‘qib va tinglab, 
odamlarning o‘zidan 
eshitib, havas qilarli hech 
narsa ko‘rmayman.

G‘arbda xususan, Ang
liya, Amerika, Kanada va 
shu kabi davlatlarda erkak 
uchun uylanishga hech 
qanday manfaat qolma-
gan. Asosan o‘sha seva
digan ayolining ko‘ngli 
uchun uylanadi. O‘ziga 
qolsa, rasman nikohdan 
o‘tmay yashayveradi.

Chunki rasman ni-
kohdan o‘tganda, ayolda 
ko‘proq huquqlar bo‘la-
di: ajrashib ketsa, mol 
-mulk teng bo‘linadi va er 
bolalari va sobiq xotini-
ga qanchadir yil aliment 
to‘lashi kerak, bundan 
tashqari, jamg‘armasi, 
qimmatbaho qog‘ozlari, 
hissalari va pensiya 
jamg‘armasida ham 
ayolning haqi bo‘ladi va 
ulushini oladi.

Ajrashganda, ayoldan 

ko‘ra erkak ko‘proq zarar 
ko‘rgani uchun erkak
lar turmushdagi kir-
di-chiqdilarga, aniqrog‘i, 
ayolining har qanday 
injiqligiga chidaydi. Ras-
miy nikohgacha ibratli 
oila bekasi bo‘lgan ayol 
barmog‘iga nikoh uzugini 
taqishi bilan darrov o‘zga
rib, erini tamoman qantarib 
tashlashi eng ko‘p uchray-
digan holatlardan.

Inglizlardagi oilaviy 
muammolarni yaqindan 
o‘rganib, mutlaqo havas 
qilib bo‘lmasligiga amin 
bo‘lyapman. Bir ayol bir 
begunoh erkakni tuhmat 
bilan qamatib yuborishi 
ham oson ekan. Qamal-
masangiz ham obro‘yingiz 
bir tiyin bo‘ladi, ishingizdan 
haydalasiz. Xullas, erkak 
va ayol munosabatlarida 
zo‘riqish va stress ni-

hoyatda ko‘p. Ko‘zim bilan 
ko‘rgan voqealarni qalam-
ga olsam, bezillab ketasiz.

Umuman olganda, 
ingliz ayollarining aksarida 
nafosat va latofat qolma-
gan, o‘zlarini erkakdan 
ham erkakroq tutishga 
urinishadi va bu juda xu-
nuk ko‘rinadi. Savlatidan 
ot hurkadi deydi-yu, 
tajovuzkorlik, daqiqa sayin 
o‘zgaradigan kayfiyati, 
ming‘irlagan ohangi har 
qanday erkakni ruhan 
bichib qo‘yadi.

Shunisi achinarliki, 
bizdagi feministlar shular-
ga havas qiladi va shunga 
targ‘ib qiladi. Vaholan-
ki, inglizlarda uylanishni 
istamaydigan, nikohsiz 
yashashni istaydigan er-
kaklar yildan-yilga ko‘pa
yib bormoqda.

Faiziddin MO‘MIN.

Ma’lumotlarga ko‘ra, 
qadimda «tatuirovka»dan 
kambag‘al insonlarning 
boshqalardan ajralib turi-
shi uchun qilingan maxsus 
muhr sifatida foydalanish-
gan. Bugungi kunga kelib 
esa uni san’at darajasiga 
chiqarib ulgurdik. Bu 
ham yetmaganidek, ayrim 
yoshlar tanasiga turli bel-
gilarni chizdirish «omad» 
chaqirishiga ishonishlari 
kishi ta’bini xira qiladi. 

Mutaxassislarning 
aytishicha,  «tatuirovka» 
uchun foydalaniladi-
gan bo‘yoqlar turli klinik 
muammolarni, jumladan, 
teri saratonini keltirib 
chiqarishi, OITS, OIV va 
gepatit C ga chalinishga 
moyil qilib qo‘yishi mum-
kin. Dunyo bo‘yicha har 
yili 80 mingdan ortiq in-
son, aynan tanasidagi turli 
bo‘yoqlar sabab yuqumli, 
surunkali yoxud bedavo 
xastaliklarga chalinadi. 
O‘zining hamda o‘zgalar
ning hayotini xavf ostiga 
qo‘yayotgan yoshlarning 
bilimi, tushunchasi yo‘qdir 
desak, kattalar ham ular-
dan qolishmayotganini 

ko‘rib, achinasan kishi.
Bundan ikki-uch yil 

oldin ma’rifatparvar 
yoshlardan Muhamma-
dali Eshonqulov do‘ppi 
kiyib, do‘ppi chellenji-
ni  ommalashtirdi. Hozir 
ko‘pchilik yoshlar do‘ppi-
da yuradi. Shu bois bu-
gun ziyolilar, yoshi katta-
lar milliy madaniyatimizni 
yoshlarga o‘rgatishda, 
uni targ‘ib qilishda o‘rnak 
bo‘lishi va o‘zini ko‘rsati-
shi kerak.

Marvaridbonu 
JUMAYEVA.

Gazeta – tarix va jamiyat ko‘zgusi. 
Shu bilan birga voqelikni aniq da-
lillar asosida, tahliliy yondashuvlar 
bilan yorqin bo‘yoqlarda aks ettira
digan ishonchli manba.

Shu bois insonlar dunyoni gazetalar orqali anglashga 
intilib kelgan. Bugun ham kishilar o‘z fikr-mulohazalarini, taklif 
va tashabbuslarini, jahonga, davlat hokimiyatiga, jamiyatga aytar so‘zi-
ni ana shu vosita orqali bildirishga harakat qilyapti.

Shu jihatdan “Gazetada aks etgan tarix” kitobi (Toshkent shahri, 
“SAHHOF” nashriyoti, 2024-yil) o‘quvchining yaqin tarixni bugun 
bilan solishtirishga, o‘z davrida yangilik bo‘lgan voqea-hodisalar 
bilan tanishishga chaqiradi. Unda Samarqand viloyatining bosh 
nashri - “Lenin yo‘li” (hozirgi “Zarafshon”) gazetasining 1949-yildan 
1991-yilgacha chop etilgan sonlarida viloyat ijtimoiy-siyosiy, iqti-
sodiy, madaniy-ma'rifiy va ilmiy hayotida sodir bo‘lgan voqea-hodi-
sa, o‘zgarish va yangiliklarning qisqacha ma'lumoti berilgan.

Umuman olganda, mazkur risola Samarqand viloyatining Ikkin-
chi jahon urushi yillaridan mustaqillik yillarigacha bo‘lgan 40 yildan 
ziyod tarixiga qiziquvchilarga manba bo‘lib xizmat qiladi.

Sayyohlik ibrati nima?
Chiroyli, bahavo tabiat maskanida dam olishga borgan tanishim 
borki, o‘sha go‘zal maskanda chiqindi to‘planganidan noliydi yoki 
shu holat aks etgan rasm, videolar tashlab beradi. Umuman, bu 
holat rusmga aylangan. Lekin dam olishga borgan o‘sha tani
shimdan "siz chiqindilarni qayerga tashladingiz?" deb so‘rasam, 
o‘ylanib qoladi. 

Sharq ayolining 
baxti nimada?

Havas qiladiganimiz – 
Yevropada-chi?

Qadimda tabaqa, 
bugun omad belgisi 
yoxud «tatuirovka» vasvasasi

Ishga avtobusda borib kelaman. Manzilimga 
yetguncha odamlarning xulq-atvorini, kiyinish 
va muomala madaniyatini kuzataman. Bir 
kuni qarshimga yosh yigit kelib o‘tirdi. Yi
gitning o‘ng bilagidagi og‘zidan olov purkab 
turgan ajdar, chap bilagida esa dumini gajak 
qilib turgan sariq tusli chayon surati va turli 
naqshlarga ko‘zim tushdi. To‘g‘risi, tanasi-
ni «rassom taxtasi»ga aylantirgan bu yigitni 
sayyoh deb o‘yladim. Afsuski, u o‘zimizning 
zamonaviy yoshlardan biri ekan.

“Zarafshon” gazetasi kutubxonasidan

“Mulohaza uchun”

“Gazetada aks 
etgan tarix”

Toshkentdagi “Sahhof” nashri
yotida shu nomli kitob nashr etildi. 
Mazkur risola muxbirlikka havas 
qo‘ygan va bo‘lajak jurnalistlar 
uchun “Zarafshon” gazetasi ja-
moasi tomonidan tayyorlangan va 
chop etilgan navbatdagi kitobdir. 

Unda “Zarafshon” gazetasida “Muloha-
za uchun mavzu” rukni ostida chop etilgan 
bugungi davrning dolzarb muammolari, tur-
mushning ruhiyatimiz bilan bog‘liq nozik masalalari 
aks etgan mulohazalar jamlangan. Bu maqolalar sizni 
ham kunning muhim mavzularida o‘ylashga, fikr yuritishga va 
mushohadaga undaydi. 

To‘plamdan o‘rin olgan maqolalar gazeta sahifalari orqali o‘quv
chilarga tanish. Kitobdan nafaqat tahririyat muxbirlari, balki viloyat-
ning  ijtimoiy-iqtisodiy va ma'naviy-ma'rifiy hayotida o‘z o‘rniga ega, 
yoshlarga ibrat ijodkorlarning  hayotiy xulosalari o‘rin olgan.

O‘ylaymizki, kitob sizni ham befarq qoldirmaydi.


